Resolusjonar frå Norges kvinne-og familieforbund, Sogn og Fjordane krins sitt årsmøte i Fjærland 4.-6. april 2014.
TANNHELSE
God tannhelse er av avgjerande betydning for menneske si generelle helse.
Den raud-grøne regjeringa innfridde eit stykke på veg kravet om betre tannhelseteneste for eldre.
Det var ikkje eit fullgodt forslag, men eit signal om vilje til å prioritere betre tannhelse, noko alle politiske parti har understreka som viktig.
Det er difor eit stort steg i feil retning at Regjeringa Solberg fjernar gratis tannsjekk for dei over 75 år. 
Kvinne-og familieforbundet vil på det sterkaste oppmode om at budsjettvedtaket frå regjeringa Stoltenberg blir vidareført, og på sikt forbetra til ei god tannhelseteneste for alle, med refusjonsordningar på lik linje med andre helsetilbod.

OPPLÆRING I PRIVATØKONOMI INN I SKULEFAGA
Å lære barna god privatøkonomi er ei sjølvsagd foreldreoppgåve.
I tillegg ser vi i Kvinne-og famileforbundet at det med fordel kan gå naturleg inn i skulefag som t.d. matematikk, samfunnsfag og mat-og helse.
Det er i dag eit større mangfald av familitypar, av ulik storleik og samansetning, og dermed kanskje enda viktigare å lære god privatøkonomi i tidleg alder.
Kvinne-og familieforbundet reagerer og sterkt på alle dei useriøse og villeiande lånetilboda som dukkar opp i post og på nett.
Dei økonomiske utfordringane blir ikkje mindre av behovet for auka utdanning. Sentralisering og ein tøffare bustadmarknad der det  har blitt dyrare å vere førstegong etablererar, er med å auke behovet for kunnskap om privat økonomi.
Alt dette tilseier at barn og foreldre treng hjelp i oppgåva rundt det å lære seg god privatøkonomi.

KONTANTSTØTTA
Årsmøtet til Kvinne-og familieforbundet, Sogn og fjordane krins, syns det er tragisk å høyre at Venstre sin leiar Trine Skei Grande no argumenterer mot kontantstøtta. Hennar utfall mot kontantstøtta verkar perspektivlause og er eit kraftig angrep på dei foreldra som har valt ordninga med kontantstøtte. I tillegg verkar det som ho ikkje kjenner bakgrunnen for ordninga. Men det veit forbundet at ho faktisk gjer. Men Venstreleiaren vel altså heller å følgje den populistiske vegen som Ap-kvinnene og LO-leiaren har gjort før.

Kontantstøtta blei innført for å gje småbarnsforeldre ein økonomisk valfridom til å velje meir tid med eigne barn. Norges kvinne-og familieforbund var ein av dei største pådriverane for ei slik ordning.
Vi gjorde det IKKJE fordi det var mangel på barnehageplassar. Vi gjorde det for valfridomen, for å gje dei foreldra som ønskjer det, mulegheit til betre vilkår for å utøve foreldrerolla.
Debatten rundt integrering kom mange år seinare, og er ein helt anna debatt.
Kvinne-og familieforbundet oppfordrar alle politiske parti å vidareføre kontantstøtta for å støtte småbarnsfamiliane sin valfridom.

VIL VI FORTSATT HA ET SAMFUNN SOM GJER KVINNER MEIR SJUKE? 
Nyheitene om at kvinner er meir sjuke enn menn kjem overraskande på mange. Kvinne-og Famileforbundet, Sogn og fjordane Krins er ikkje overraska. Gårsdagens og dagens samfunn med sine krav fører til dette. I morgendagens samfunn er det muleg at kvinner og menn vil nærme seg kvarandre, men enno er det kvinner som står for den største delen av omsorgsoppgåvene.
Alle skal skaffe seg ei lang og solid utdanning, gjere karriere, etablere seg og stifte familie. Vi skal drifte barnehagar, skular, ta del i fritidsaktivitetane til barna, og ta større ansvar for familiemedlemmer, inkludert eldre. Vi skal trene og ta vare på eiga helse, medan arbeidslivet krev at vi er fleksible og yter meir.
Nokre ønskjer redusert tilknyting til arbeidslivet i ein kortare periode for å ta omsorgsoppgåver, og unngå stress. Dette blir no møtt med at ein er doven, lat og blir minstepensjonist. Det er på tide å ta diskusjonen der ulike løysingar blir løfta fram og ulønna omsorgsarbeid blir verdsett. Dårleg helse kostar og, når dei samla påkjenninga blir for stor og kroppen seier stopp. Dårleg helse kostar samfunnet store verdiar, og personleg store lidingar. 
Kvinne-og famileforbundet oppfordrar det politiske miljøet til å drøfte dette spørsmålet, utan at svaret på førehand er bestemt!

